
Meinhard Jacobsen
Kjak síða 11

Hvør er 
politikk­
urin hjá 
Høgna

Sirið Stenberg
Kjak síiða 12

Kring­
varpið 
skapti 
rumblið

Tað var ikki tann stóri fólksligi 
stuðulin at hóma í mótmælistiltaki­
num ímóti havnarútbyggingini, sum 
varð hildin á Skansanum í Havn 
leygardagin.

Ikki tí, mistøk eru gjørd í inn­
lendismálaráðnum, tó at tey ikki 
broyta nakað sum helst upp á ætl­
anirnar hjá Tórshavnar kommunu. 
Málið er samtykt og avgreitt av ein­
um greiðum meiriluta í Tórshavnar 
býráð.

Tað var væntandi, at Tjóðveldi 
fór at brúka hetta málið sum eitt 
politiskt rumbulsmál. Men tá at­
kvøtt varð í býráðnum um málið 4. 
august, so var tað bara Marin Katr­
ina Frýdal, sum atkvøddi ímóti. 

Hinir báðir býráðslimirnir hjá 
Tjóðveldi, Jákup Dam og Jógvan 
Arge, greiddu ikki atkvøðu – og so­
leiðis teljast teir ikki millum teirra, 
sum vildu hesi stóru ætlan til lívs.

Tað tyktiskt annars, sum um Sir­
ið Stenberg hevði allar møguleikar 
at geva partakvinnuni í býráðnum 
sín vilja, tá býarskipanarnevndin 
undir ráðnum staðiliga mælti frá at 
fremja ætlaðu havnarútbygging.

Men innlendismálaráðið lurtaði 
ikki eftir grundgevingunum hjá bý­
arskipanarnevndini – ella vórðu tey 
vigað og funnin ov løtt.

Í útvarpinum varð tjóðveldis­
kvinnan í býráðnum endurgivin fyri 
at siga, at Sirið Stenberg hevði bakk­

að fyri politiskum trýsti. Hesum 
vísti Sirið Steenberg staðiliga aftur.

Málið um endaliga loyvið til Tórs­
havnar Havn hevur nú fullkomiliga 
skift karakter. Nú snýr tað seg ikki 
um at steðga Tórshavnar komm­
unu. Nú snýr tað seg um valdsstríð 
í Heilsu- og innlendismálaráðnum.

Landsstýriskvinnan hevur eftir 
øllum at døma ikki handlað á skila­
besta hátt. Hon hevur drálað ov 
leingi við feilinum – at ein fulltrúi 
undirskrivaði og sendi loyvið til Tór­
shavnar Havn. Feilurin er so mikið 
álvarsamur, at høvd mugu rulla – og 
tí hevur ein deildarleiðari í Heilsu- 
og Innlendismálaráðnum fingið 
ætlanirskriv um, at viðkomandi skal 

sigast úr starvi.
Málið um hetta byggiloyvið er nú 

blivið eitt heitt epli hjá Tjóðveldi. 
Landsstýriskvinnan átti sjálvandi at 
handlað beinanvegin og afturkallað 

brævið – sjálvt um hon hevði ætlað 
og fór at geva Tórshavnar Havn 
byggiloyvi.

Meðan tjóðveldiskvinnan í bý­
ráðnum stendur einsamøll í stríð­
num ímóti havnarútbyggingini, so 
stendur ein onnur tjóðveldiskvinna 
í landsstýrinum upp undir hendur í 
politiskari mykju.

Sirið Stenberg sleppur helst und­
an misáliti – men politiskt fara hon 
og Tjóðveldi at hoyra nógv fyri hesa 
handfaring.

tjóðeldi fær av grovfílini

Michael K. Jacobæus er 
settur í starv sum leiðari á 
Skógrøkt fyribils til 31. au­
gust 2017. 

Michael er garðyrkis­
frøðingur. Hann hevur 
drúgvar royndur innan 
gartnarayrkið sum leiðari í 
fyritøku og í arbeiði m.a. á 

Skógrøktini.
Seinastu mongu árini 

hevur Michael arbeitt hjá 
Tórshavnar kommunu, 
har hann hevur varðað av 
grønu økjunum, fyrst sum 
býargartnari, og nú í 10 ár á 
plandeildini.

Tjóðveldi fer at fáa nógv 
briksl um handfaringina

"´I grein í Sosialinum 17. 
juni 2016 við yvirskriftini 
"Her haltar argumentatión­
in" varð skrivað í samband 
við viðgerðina av skatta­
málinum hjá EIK, at grann­
skoðarafyritøkan SPEKT 
í 2013 boðaði frá, at tey 
mettu neyvan, at Eik hevði 

rætt til skattliga frádráttin 
á áleið 90 mió krónur. Tað 
er eitt feilur. Tað var í 2014, 
at SPEKT boðaði frá sínari 
støðu."

Barbara Holm
Redaktørur á Vikuskiftis 

Sosialinum

Rætting viðvíkjandi Eik

Aftur í ár skipar BMW Før­
oyar fyri BMW-treffi fyri øll­
um BMW áhugaðum í Før­
oyum. 

Treffið verður hildið 
21. august klokkan 18-21 í 
Smiðjugerði 4 – í hølunum 
hjá Nordcar, sum er BMW 
umboð í Føroyum.

– Í fjør var undurtøkan 
fyri treffinum sera góð, og 
ætla vit tí aftur í ár at endur­
taka tiltakið í líknandi hami 
– tað vil siga við raðkoyring, 
dekksparki og ókeypis 
pylsum og kaffi, siga fyri­
reikararnir.

BMW Føroyar er áhuga­
felag fyri fólk sum ann­
aðhvørt eiga ella á annan 
hátt hava áhuga fyri BMW. 
Endamál felagsins er at 
økja um áhugan fyri BMW 
í Føroyum og at skipa fyri 
felags tiltøkum – so sum 
felagstúrum, treffum og so 
framvegis.

– BMW bilar eru eyðkendir 
fyri sínar góðu og dynamisku 
koyrieginleikar umframt at 
seta bilføraran í miðdepilin, 
siga fyrireikararnir.

BMW Føroyar er einasta 
biláhugafelag í Føroyum, 

sum bert hevur eitt ávíst 
bilmerki sum felagsnevnara. 
BMW Føroyar hevur 570 
limir og samskifta limirnir 
fyrst og fremst á Facebook-
bólkinum “BMW Føroyar”.

Raðkoyringin byrjar úr 
tveimum støðum hendan 
dagin, og hittast allir bilarnir 
í Kollafirði klokkan 17:00. 
Síðani verður koyrt til 
Havnar og út á Nordcar.

BMW bilar vestanfrá 
møta við FK í Miðvági, og 
BMW bilar norðranfrá møta 
í Skálafirði.

BMW-fjepparar hittast

Tann fínasti BMW bilurin í Føroyum er tann, sum Bilrøkt herfyri keypti frá Nordcar. Á myndini síggja vit 
Jákup á Borg frá Bilrøkt, Birgir Dam Jacobsen og Gordon Rajani frá Nordcar og Heina á Borg frá Bilrøkt

Michael Jacobæus 
leiðari á Skógrøktini

Michael Jacobæus skal leiða Skógrøktina fyribils í eitt ár


